Տեղեկատվության ազատության մասին օրենքում փոփոխություններ կատարելու վերաբերյալ
կառավարուոյան կողմից հավանության արժանացած օրինագծի վերլուծություն

ՆԵՐԱԾՈՒԹՅՈՒՆ
Եվրոպական և ընդհանուր միտումը տեղեկատվության ազատության սկզբունքն է, ըստ որի միայն բացառիկ դեպքերում է, որ քաղաքացուն կարելի է թույլ չտալ ստանալու տեղեկությունը:
Եվրոպական միության մակարդակով դա կարգավորվում է Ամստերդամի պայմանագրի 255 հոդվածով, Հիմնարար իրավունքների եվրոպական խարտիայի 42 հոդվածով:
Կա նաեւ ԵԽ Նախարարների կոմիտեի "Պաշտոնական փաստաթղթերի մատչելիության մասին" 21. 02. 2002 թ. (2002) 2 հանձնարարականը: 

50 - ից ավելի երկրներ ունեն ոլորտը կարգավորվող օրենք: 

Ինչո՞ւ է անհրաժեշտ "Տեղեկատվության ազատության մասին" օրենքը 

· եթե քաղաքացին ունի բավարար տեղեկություններ, ապա կամարտահայտումն ավելի արդյունավետ կլինի, 

· պետական մարմինների գործողությունները կարող են քաղաքացիների համար ավելի ընդունելի լինել, 

·  քաղաքացիերի մասնակցությունը ավելի մեծ կլինի,

·  կապահովվի վերահսկողությունը քաղաքացիների և հասարակական կազմակերպությունների կողմից, 

·  փաստաթղթերի գրանցումը, դասաակարգումը կկանոնակարգվի, 

·  կառավարման հրապարակայնությունը կոռուպցիայի դեմ պայքարի ուժեղագույն զենքներից մեկն է, 

·  քաղաքացիների դատական պաշտպանությունն ավելի արդյունավետ է, 

·  տնտեսական զարգացմանը նպաստող գործոն՝ ձեռնարկությունները կարող են օգտագործել կառավարման մարմինների ունեցած տվյալները, եզրակացությունները:

Տեղեկատվության ազատության մասին ՀՀ օրենքն ընդունվել է 2003 թ. սեպտեմբերի  23-ին, ("Երեւանի մամուլի ակումբի", "Ինտերնյուս-Հայաստան"-ի, "Քաղաքացիական հասարակության զարգացման միության", "Ինֆորմացիայի ազատության կենտրոնի" ջանքներով ու Ազգային ժողովի պետական-իրավական հարցերի մշտական հանձնաժողովի նախագահ Վիկտոր Դալլաքյանը եւ պատգամավոր Վարդան Բոստանջյանիանմիջական մասնակացությամբ) ստորագրվել է հոկտեմբերի 22-ին, ուժի մեջ է մտել նոյեմբերի 15-ին: 
Ընդ որում 7 հոդվածի 3 և 4 մասերը (տարին առնվազն մեկ անգամ հրապարակում է որոշակի տեղեկություններ) ուժի մեջ են մտել 2004 թ. հունվարի 1-ից:

Ս. թ. փետրվարի 12-ին ՀՀ կառավարությունը հավանություն է տվել "Տեղեկատվության ազատության մասին" ՀՀ օրենքում փոփխություններ և լրացումներ կատարելու մասին օրենքի նախագծին:

Ստորև ներկայացնում ենք այդ նախագծի վերլուծությունը:

1. Նախագծի 8-րդ հոդվածով նախատեսվող սահմանափակումների ոչ սպառիչ ցանկը վտանգում է տեղեկատվության մատչելիությունը
Նշվում է, որ տեղեկատվության ազատության իրավունքը կարող է սահմանափակվել, եթե նախատեսված է օրենքով: Այսպիսով, հնարավորություն է ստեղծվում ցանկացած օրենք ընդունելու միջոցով  սահմանափակել տեղեկատվության մատչելիությունը: Սա ամբողջովին հակասում է տեղեկատվության ազատության միջազգային չափանիշներին: "Տեղեկատվության ազատության մասին" օրենքի նպատակն է վերացնել կառավարման գաղտնիության ավանդույթները, եւ ոչ թե ծառայել դրանց ամրապնդմանը։ Օրենքը պետք է սահմանի տեղեկատվություն տրամադրելու  մերժման բոլոր օրինական հիմքերը եւ այլ կամայական հիմքերի տեղ չթողնի (Սահմանադրության 24 և 44 հոդվածներ)։

2. Օրենքի 6 հոդվածի  1 մասի համաձայն յուրաքանչյուր անձ իրավունք ունի ծանոթանալու իր փնտրած տեղեկությանը և (կամ) դա ստանալու նպատակով օրենքով սահմանված կարգով հարցմամբ դիմելու տեղեկությունը տնօրինողին և ստանալու այդ տեղեկությունը: 
Ըստ նախագծի՝ միայն  իր փնտրած տեղեկությունը ստանալու նպատակով օրենքով սահմանված կարգով հարցմամբ դիմելու տեղեկությունը տնօրինողին: 

3. Տեղեկատվության տնօրինողների առաջարկվող անհեթեթ շրջանակը
Ըստ նախագծի՝ տեղեկատվություն տրամադրելու պարտականություն են ստանձնում նաեւ բոլոր իրավաբանական անձիք եւ անհատ ձեռարկատերերը (հոդված 1 մասեր 2, 3)։ 

Ենթադրվում է, որ նույնիսկ կոշկակարի կրպակ ունեցողը պարտավոր է տեղեկություն տրամադրել յուրաքանչյուրին, ընդ որում՝ անվճար, կրպակում փակցնել օրենքով սահմանված պարտադիր հրապարակման ենթակա տեղեկությունները, ունենալ տեղեկատվության ազատության պատասխանատու անձ (նախագիծ, հոդված 12) եւ այլն։  Հարկ ենք համարում նշել, որ տեղեկատվության ազատության նպատակը իշխանությունների թափանցիկությունն ու հրապարակայնությունն ապահովելն է։ Մարդկանց տեղեկություն տալու պարտականություն պետք է ստանձնեն միայն պետական մարմինները եւ տեղական ինքնակառավարման մարմինները։ Նրանք իշխանություն են ներկայացնում, հետեւաբար պետք է հաշվետու լինեն հասարակության առջեւ՝ նրան տեղեկատվությամբ ապահովելով։ Բացառիկ դեպքերում, տեղեկություն տրամադրելու պարտավորություն կարող են ունենալ առեւտրային շուկայում գերիշխող դիրք ունեցող մասնավոր ընկերությունները:

Հոդված 3-տեղեկատվություն տնօրինող, հանրային նշանակության կազմակերպություն
Նախագծի հեղինակները չեն հասկացել, որ գործ ունեն հանրային իրավունքի բնագավառի օրենքի հետ: 


4. Պարտադիր հրապարակման ենթակա տեղեկությունների ցանկի կրճատումը
Օրենքի 7 հոդվածի 3 մասը սահմանում է, որ տեղեկատվություն տնօրինողները պարտավոր են առնվազն տարին մեկ անգամ հրապարակել 13 խումբ տեղեկություններ, մինչդեռ նախագիծը (հոդված 7 մաս 1)  այս թիվը հասցրել է 6-ի, ընդ որում՝ ցանկից դուրս են հանվել ամենաէական եւ կարեւոր տեղեկությունները, ինչպես օրինակ՝ մարմինների բյուջեները (մարդիկ զրկվում են պետական մարմինների ծախսերը վերահսկելու հնարավորությունց), տեղեկություններ շրջակա միջավայրի վրա ներգործության մասին (զրկվում են շրջակա միջավայրի աղտոտումը վերահսկելու հնարավորությունից), աշխատանքների եւ մատուցվող ծառայությունների սակագները (հեշտությամբ կկիրառվեն կամայական գներ) եւ այն։ Ի դեպ, հոդված 7-ում նշվում է, որ  տեղեկատվության տնօրինողն իրավունք ունի հրապարակել իր տնօրինության տակ գտնվող տեղեկությունը։ Նախագծի հեղինակներն անտեղյակ են, որ տեղեկություն հրապարակելը ոչ թե նրանց իրավունքն է, այլեւ՝ պարտականությունը։ 


5. Օրենքից առաջարկվում է հանել 8 հոդվածի 3 մասի այն կարեւոր դրույթը, համաձայն որի տեղեկատվության տրամադրումը չի կարող մերժվել, եթե տեղեկությունը վերաբերում է մարդկանց անվտանգությանն ու առողջությանը սպառնացող արտակարգ դեպքերին, եթե տեղեկությունը ներկայացնում է բնության եւ շրջակա միջավայրի պաշտպանության, առողջապահության եւ կենսական այլ ոլորտներում տիրող իրական վիճակը։ Ընդ որում, գործող օրենքի 14 հոդվածի 3 մասը նախատեսում է, որ եթե նույնիսկ այս տեղեկությունները գաղտնիք են պարունակում, ապա դրանք բացահատող պաշտոնյան ազատվում է քրեական եւ վարչական պատասխանատվությունից։ Նախագծից հանվել են մարդու իրավունքների պաշտպանության եւ իրական մասնակցության ապահովման համար կենսականորեն անհրաժեշտ այս դրույթները։
6. Նախագիծն առաջարկվում է հանել գործող օրենքի 13-րդ հոդվածը, որը սահմանում է տեղեկատվության ազատության ապահովման համար պատասխանատու անձի իրավական կարգավիճակը, պարտականությունները՝ որպես ՍԱ իրականացման պարտադիր երաշխիք։
7. Նախագիծը (հոդված 13) պատասխանատվություն է սահմանում միայն տեղեկություն չտրամադրելու համար, իսկ օրենքը (հոդված 14) պատասխանատվություն է սահմանում նաեւ ոչ հավաստի տեղեկություն տրամադրելու դեպքում։    

8. Նախագիծը 9 հոդվածի 7 մասի 1 կետի համաձայն 15 օրյա ժամկետում  5 օրյա ժամկետի փոխարեն: 

9. Իրավաբանական տեխնիկա
· 11 հոդվածի 1 մասը հղում է կատարում 7 հոդվածի 2 մասին, ինչը պարզապես իմաստազուրկ է:

· հոդված 2 մաս 1՝  հիմնված է Սահմանադրության վրա 

· անհարկի հղումներ՝ "օրենքով սահմանված կարգով", օրինակ, հոդ. 12,

· տեղեկության ազատության և տեղեկություն ստանալու ազատության անհարկի տարբերակումը, 

·  5 հոդված-Տեղեկությունների գրանցումը, դասակարգումը և պահպանումը՝ օրենքով և իրավական ակտերով սահմանված կարգով:

